
B1 

ᑐᑭᓯᓇᖅᑐᒃᑯᑦ ᐊᐅᓚᑦᑎᔨᒃᑯᓐᓂᙶᖅᑐᖅ 

ᓄᓇᕗᑦ ᑐᙵᕕᒃᑯᑦ ᑎᒥᖓ ᐊᒻᒪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᕿᒥᕐᕈᐊᓂᒃᓯᒪᖕᒪᑕ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ 

ᐱᖁᖓᓂᐅᑉ ᐃᓱᐊᓂ ᐱᓕᕆᐊᖑᔪᒥᒃ - ᐃᓚᓯᒋᐊᕈᒪᓂᕐᒧᑦ ᐱᓕᕆᐊᖑᔪᒪᔪᖅ ᐃᒪᕐᒧᑦ ᓚᐃᓴᓐᓯᒃᑯᑦ ᐋᖅᑭᒋᐊᖅᓯᒍᑎ ᑐᒃᓯᕋᐅᑎ.  

ᑐᒃᓯᕋᐅᑎ ᐊᒃᑐᐊᓂᓕᒃ ᓄᓇᕗᒥ ᐃᒪᕐᒧᑦ ᑲᑎᒪᔨᓄᑦ ᓚᐃᓴᓪᓯᒧᑦ 2AM-WTP1826-ᒧᑦ ᐊᒻᒪᓗ ᐃᓄᐃᑦ ᓄᓇᖁᑎᖓᓃᖦᖢᓂ ᐃᒻᒪᖄ 

150 ᑭᓛᒥᑕᓂᒃ ᐅᖓᓯᖕᓂᓕᒃ ᖃᒪᓂ’ᑐᐊᑉ ᐅᐊᖕᓇᖓᓄᑦ.  ᐃᓄᐃᑦ ᓄᓇᖁᑎᖓ ᐅᖃᐅᓯᐅᔪᖅ BL 43-ᖑᔪᖅ.  ᕿᒥᕐᕈᓂᐅᔪᖅ 

ᐅᖃᐅᓯᖃᖅᓯᒪᔪᖅ ᐅᑯᓂᙵ ᑐᑭᓯᒋᐊᕈᑕᐅᒃᑲᓐᓂᕆᐊᓕᖕᓂᒃ ᐃᓗᐃᑦᑐᒃᑯᑦ ᕿᒥᕐᕈᔭᐅᔪᓐᓇᖅᓯᖁᑉᓗᒍ. 

ᐃᓗᐃᑦᑐᒃᑯᑦ, ᐊᒡᓂᒍ ᐃᒍᒃᑯᑦ ᐃᒪᕐᒧᑦ ᓚᐃᓴᓐᓯᒃᑯᑦ ᐆᒃᑑᑎᒋᔭᖓ ᐊᒃᑐᐊᓂᖃᖅᑐᖅ ᐱᕚᓪᓕᕈᑕᐅᓯᒪᔪᓄᑦ ᑕᐃᑉᓱᒪᓂ ᐊᐳᖅᑎᓐᓈᖅᑐᒥ 

ᐅᔭᕋᖕᓂᐊᕐᕕᒃᑯᑦ ᐊᒻᒪᓗ ᑕᒪᐃᓐᓄᑦ ᐱᖁᖓᓂᐅᑉ ᐃᓱᐊᓄᑦ ᑕᓯᕐᔪᐊᒃᑯᓪᓗ ᐱᓕᕆᐊᖑᔪᒃᑯᑦ.  ᐃᓱᒫᓘᑎᓂᒃ ᓴᖅᑭᑎᑦᑎᓚᐅᖅᑐᒍᑦ 

ᑐᑭᓯᐅᒪᔭᕆᐊᖃᕐᓂᕐᒧᑦ ᐊᒃᑐᖅᓯᔾᔪᑕᐅᓇᔭᖅᑐᓂᒃ ᐃᒪᐅᑉ ᖃᓄᐃᓐᓂᖓᓄᑦ ᐃᑎᓂᖓᓄᓪᓗ ᐃᓚᓯᒋᐊᕈᒪᓂᕐᒧᑦ ᐱᓕᕆᐊᖑᔪᒪᔪᒃᑯᑦ.  

ᑕᒪᒃᑯᐊ ᐃᓱᒫᓘᑕᐅᔪᑦ ᐊᔾᔨᖃᙱᑦᑐᑦ ᐊᕙᑎᓕᕆᓂᒃᑯᑦ ᐊᒃᑐᖅᑕᐅᓂᐅᓯᒪᔪᒃᑯᑦ ᖃᐅᔨᓴᕈᑕᐅᓯᒪᔪᓂᒃ.  ᐃᓱᒫᓘᑕᐅᔪᓂᒃ 

ᓴᖅᑭᑎᑦᑎᓚᐅᕐᒥᔪᒍᑦ ᐃᒪᐅᑉ ᐊᐅᓚᑕᐅᓂᖓᓄᑦ ᐊᒻᒪᓗ ᐋᖅᑭᒋᐊᕈᑕᐅᔪᓄᑦ. 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᓕᕆᖃᑎᖃᖅᓯᒪᒧᑦ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᓐᓂᒃ ᕿᒥᕐᕈᓂᒃᑯᑦ ᑕᒪᒃᑯᐊ 

ᐋᖅᑭᒃᑕᐅᔪᓐᓇᖁᑉᓗᒋᑦ ᐃᓱᒫᓘᑕᐅᔪᑦ.  ᐃᓄᐃᑦ ᑲᑎᒪᑎᑕᐅᓚᐅᖅᑎᓪᓗᒋᑦ ᐅᑐᐱᕆ 2019-ᒥ ᐅᑉᓗᒥᒧᑦ, 12-ᖑᔪᑦ 21-ᖑᔪᓂᒃ 

ᐃᓱᒫᓘᑕᐅᔪᑦ ᐋᖅᑭᒃᑕᐅᓯᒪᓕᖅᑐᑦ 9-ᖑᓕᖅᖢᑎᒃ ᑲᒪᒋᔭᐅᔭᕆᐊᓖᑦ ᓱᓕ; ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᒻᒪᓗ ᐊᒡᓂᒍ ᐃᒍ 

ᐅᔭᕋᖕᓂᐊᖅᑐᓕᕆᔨᒃᑯᑦ ᐱᓕᕆᕙᓪᓕᐊᖏᓐᓇᖅᑐᑦ ᐋᖅᑭᒃᑕᐅᔪᓐᓇᖁᑉᓗᒋᑦ ᐊᒥᐊᒃᑯᒋᔭᐅᔪᑦ ᐃᓱᒫᓘᑕᐅᔪᒃᑯᑦ.  ᐱᖁᔨᕗᖔᕈᑏᑦ 

ᓴᖅᑭᑎᑕᐅᓚᐅᖅᑐᑦ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᓴᖅᑭᑎᑦᑎᓯᒪᑎᓪᓗᒋᑦ ᐊᓯᖏᓐᓂᒃ ᐃᑲᔫᑎᓂᒃ ᑎᑎᕋᖅᓯᒪᔪᓂᒃ, 

ᓇᓗᓇᐃᔭᐃᓯᒪᑉᓗᑎᒃ ᓇᓗᓕᖅᑕᐅᓯᒪᓚᐅᖅᑐᓂᒃ ᑐᒃᓯᕋᐅᑕᐅᔪᒃᑯᑦ, ᐋᖅᑭᒋᐊᖅᓯᒪᓕᖅᖢᒋᑦ ᐃᒪᒃᑯᑦ ᖃᓄᐃᓐᓂᕆᔭᐅᔪᑦ ᐊᒻᒪᓗ 

ᐃᑎᓂᕆᔭᐅᔪᒃᑯᑦ ᐊᒃᑐᐊᓂᓖᑦ ᐊᒻᒪᓗ ᓴᖅᑭᑎᑦᑎᓯᒪᑉᓗᑎᒃ ᓱᖏᐅᑎᔪᓐᓇᕐᓂᕐᒧᑦ ᐊᐅᓚᑦᑎᓂᒃᑯᑦ ᐸᕐᓇᐅᑎᒥᒃ ᑲᒪᒋᔭᐅᔪᓐᓇᖁᑉᓗᒋᑦ 

ᐃᖢᐊᖏᓕᐅᕈᑕᐅᔪᑦ ᐱᓕᕆᐊᖑᔪᖅ ᐊᓯᔾᔨᖅᐸᑦ ᖃᓄᐃᓐᓂᕆᔭᐅᔪᒃᑯᑦ ᒫᓐᓇᐅᔪᖅ. 

ᑭᖑᓪᓕᖅᐹᒃᑯᑦ ᐃᓱᒪᒋᔭᐅᓯᒪᔪᑦ ᓴᖅᑭᑎᑕᐅᓯᒪᓕᖅᑎᓪᓗᒋᑦ ᑕᒡᕘᓇ, ᒪᕐᕉᒃ ᖁᓕᖏᓗᐊᖅᑐᓂᒃ ᐃᓱᒫᓘᑕᐅᓯᒪᔪᒃᑯᑦ 

ᑲᒪᒋᔭᐅᕌᓂᒃᓯᒪᙱᑦᑐᓂᒃ ᐋᖅᑭᒃᑕᐅᓕᓚᐅᖅᑑᒃ, ᑕᓪᓕᒪᑦ ᐋᖅᑭᒃᑕᐅᓯᒪᓕᖅᖢᑎᒃ ᕿᒥᕐᕈᓚᐅᖅᑳᖅᑎᓪᓗᑕ ᑭᖑᓪᓕᖅᐹᒃᑯᑦ 

ᓱᖏᐅᑎᔪᓐᓇᕐᓂᕐᒧᑦ ᐊᐅᓚᑦᑎᔾᔪᒃᑯᑦ ᐸᕐᓇᐅᑎᒥᒃ ᓈᒻᒪᒃᑐᒃᑯᑦ ᐊᑐᓕᖅᑎᕆᔪᓐᓇᖁᑉᓗᒍ ᐃᓱᒪᒋᔭᐅᓯᒪᔪᓂᒃ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ ᐊᓯᖏᓐᓄᑦ ᐃᓚᐅᖃᑕᐅᓯᒪᔪᓄᑦ, ᐊᒻᒪᓗ ᒪᕐᕉᒃ ᐃᖢᐊᖏᓕᐅᕈᑕᐅᓯᒪᔫᒃ ᐋᖅᑭᒃᑕᐅᓯᒪᙱᑦᑑᒃ 

ᐱᔾᔪᑎᒋᑉᓗᒋᑦ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐊᑐᕈᓐᓇᖅᑕᖏᑦ ᐊᐅᓚᑦᑎᔪᓐᓇᕐᓂᕐᒧᑦ ᐅᐱᕐᖔᒃᑯᑦ ᐊᐅᒃᐸᓪᓕᐊᓂᐅᖃᑦᑕᖅᑐᒥᒃ 

2020-ᒥ ᐃᒪᖃᕐᓂᖅᓴᐅᓇᔭᖅᐸᑦ ᑕᐃᑉᓱᒪᓂ ᖃᓄᐃᑦᑑᖃᑦᑕᓚᐅᕐᓂᖓ ᐃᓱᒪᒋᓗᒍ. 

ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᑐᓂᓯᓚᐅᖅᑐᑦ ᑎᑎᕋᖅᐸᓪᓕᐊᓯᒪᔭᒥᓂᒃ ᐋᖅᑭᒋᐊᖅᓯᒪᔪᒥᒃ ᓇᓗᓇᐃᒃᑯᑕᓕᒃ A-ᒥ ᐃᒪᕐᒧᑦ 

ᓚᐃᓴᓐᓯᒥᒃ ᐱᖁᖓᓂᐅᑉ ᐃᓱᐊᓄᑦ ᐱᓕᕆᐊᖑᔪᒃᑯᑦ ᐋᒡᔪᓕᒡᕕᒃ 2019-ᒥ ᑲᒪᒋᔭᐅᔪᓐᓇᖁᑉᓗᒋᑦ ᐊᓯᔾᔨᕆᐊᓖᑦ ᐃᓚᓯᒋᐊᕈᒪᓂᒃᑯᑦ 

ᐱᓕᕆᐊᖑᔪᒪᔪᒃᑯᑦ.  ᑖᒻᓇ ᑎᑎᕋᖅᑕᐅᕙᓪᓕᐊᔪᖅ ᓴᖅᑭᑎᑕᐅᓯᒪᔪᖅ ᐃᒪᓐᓇ ᐃᒪᕐᒧᑦ ᓚᐃᓴᓐᓯ ᓈᓴᐅᑎᓕᒃ: 2AM-WTP18262043. 

ᑎᑎᕋᖅᑕᐅᕙᓪᓕᐊᔪᑦ ᓴᖅᑭᑎᑕᐅᓚᐅᕐᒥᔪᑦ ᐋᖅᑭᒋᐊᖅᑕᐅᖁᑉᓗᒋᑦ ᐃᒪᕐᒧᑦ ᓚᐃᓴᓐᓯᒃᑯᑦ ᓈᓴᐅᑎᓕᒃᑯᑦ ᐃᒪᓐᓇ: 2AM-MEA1525 

ᐊᒻᒪᓗ 2BB-MEA1828. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐅᖃᐅᓯᒃᓴᒥᓂᒃ ᓴᖅᑭᑎᑦᑎᓯᒪᔪᑦ ᑕᒪᐃᓐᓄᑦ ᐱᖓᓲᔪᓄᑦ 

ᐋᖅᑭᒋᐊᕈᑎᒃᓴᒃᑯᑦ ᓚᐃᓴᓐᓯᒃᑯᑦ ᐱᐅᓯᕚᓪᓕᕈᓐᓇᖁᑉᓗᒋᑦ ᑕᒪᕐᒥᒃ ᐊᒻᒪᓗ ᑐᑭᓯᓇᑦᑎᐊᖁᑉᓗᒋᑦ ᐊᑐᓂ ᓚᐃᓴᓐᓰᑦ.  

ᐅᐃᒪᔮᖅᑎᑦᑎᔪᒪᙱᓐᓇᑉᑕ ᐊᐳᖅᑎᓐᓈᖅᑐᒃᑯᑦ ᐱᓕᕆᐊᖑᔪᒃᑯᑦ ᐊᒻᒪᓗ ᐱᖁᖓᓂᐅᑉ ᐃᓱᐊᓂ ᐱᓕᕆᐊᖑᔪᒃᑯᑦ ᐊᒻᒪᓗ ᑕᒪᕐᒥᒃ 

ᐊᓯᔾᔨᖅᑕᐅᔪᒪᔪᑦ ᓈᒻᒪᒋᔭᐅᔪᓐᓇᖁᑉᓗᒋᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ, ᐊᒻᒪᓗ ᐊᓯᖏᓐᓄᑦ ᐱᓕᕆᖃᑎᒋᔭᐅᔪᓄᑦ. 


